Súðavíkurhreppur

- Fundargerð -

52. (AUka)fundur sveitarstjórnar kjörtímabilið 2010-2014
Árið 2014, föstudaginn 7. febrúar kl.16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru: Barði Ingibjartsson, oddviti, Gísli Hermannson, Yordan Slavov Yordanov, Halldóra Pétursdóttir, Guðrún Halldórsdóttir og Ómar Már Jónsson, sveitarstjóri sem jafnframt ritaði fundargerð.  
Engin athugasemd gerð við boðun fundarins.

Oddviti setti fundinn og var gengið til dagskrár.
Dagskrá:
1. (130 7005) Endurupptaka á beiðni um sérreglur sveitarfélagsins vegna úthlutunar byggðakvóta á fiskiskip fiskveiðiárið 2013/2014 

Sveitarstjóri gerði grein fyrir að eftir skoðun á afgreiðslu 5. dagskrárliðar fundargerðar 51. fundar sveitarstjórnar frá 25. janúar sl. sé ákvörðunin, ekki hafinn yfir vafa um lögmæti.  
Í ljósi þess og eðli málsins samkvæmt er sveitarstjórn sammála um að endurupptaka verði á málinu. 

Hér gerði Ómar grein fyrir vanhæfi sínu og vék af fundi.

Með vísan til 4. gr. reglugerðar nr. 665/2013 um úthlutun byggðakvóta til fiskiskipa á fiskveiðiárinu 2013/2014 óskar Súðavíkurhreppur eftir samþykki Atvinnuvega- og nýsköpunarráðuneytisins á eftirfarandi tillögur að breytingum á ofangreindri reglugerð vegna sérstakra skilyrða.

Ákvæði reglugerðar nr. 665 frá 10. júlí 2013 gildi um úthlutun byggðakvóta fyrir Súðavík með eftirfarandi viðauka/breytingum:

a)
b- liður 1 gr. breytist þannig:

Eru skráð í viðkomandi byggðarlagi 1. desember 2013. 

b.)  c- lið 1 gr. breytist þannig:

Eru í eigu eða leigu einstaklinga eða lögaðila með heimilisfang í viðkomandi byggðarlagi 15. júlí 2013. 

c)   a-liður 1. gr. breytist þannig: 

Hafa leyfi til veiða í atvinnuskyni, sbr. 4. gr. laga nr. 116/2006 eða frístundaveiðileyfi skv. 2. tl. 4. mgr. 6. gr. sömu laga, við lok umsóknarfrests.

d)  Ákvæði 1. málsl. 1. mgr. 4. gr. breytist og verður:

Skipting þess aflamarks, sem nú kemur í hlut byggðarlags, auk þess aflamarks byggðarlagsins sem kann að vera eftir af úthlutun fyrra fiskveiðiárs, skal að öðru leyti fara fram til einstakra fiskiskipa sem uppfylla skilyrði 1. gr., sbr. og reglur um sérstök skilyrði fyrir úthlutun byggðakvóta í einstökum sveitarfélögum sem ráðuneytið staðfestir samkvæmt 2.-3. gr., eftir því sem við á, á þann veg að 30% byggðakvóta Súðavíkur skal skipt jafnt milli þeirra fiskiskipa sem uppfylla skilyrði 1. gr. reglugerðarinnar og eru með frístundaveiðileyfi en 70% byggðakvótans í Súðavík skal skipt jafnt á önnur skip sem hafa leyfi til veiða í atvinnuskyni og uppfylla skilyrði 1. gr. reglugerðarinnar.
e)
6. gr. breytist og verður: 

Aflinn skal nema í þorskígildum talið jafnmiklu magni þess aflamarks sem þau fá úthlutað samkvæmt reglugerð þessari. 

Ofangreindar sérreglur samþykktar með þremur atkvæðum gegn atkvæðum Gísla og Yordans.

Gísli óskaði svohljóðandi bókunar: 

Ég tel að sveitarstjórn sé vanhæf til að óska eftir sérreglum um úthlutunina þar sem að Súðavíkurhreppur er hluthafi í Iceland Sea Angling hf. 

Yordan óskaði svohljóðandi bókunar: 

Ég er samþykkur ofangreindum breytingum að undanskyldri skiptingu á milli útgerðarflokka þar sem ég vildi sjá að hámarki 10% byggðakvótans verða úthlutað til báta með frístundaveiðileyfi. 

Hér mætti Ómar á fundinn aftur.

Sveitarstjóra falið að afturkalla ákvörðunina um beiðni um sérreglur vegna úthlutunar byggðakvóta á fiskiskip fiskveiðiárið 2013/2014 sem samþykkt var á 51. fundi sveitarstjórnar.  Einnig að senda til Atvinnuvega- og nýsköpunarráðuneytisins ofangreinda beiðni um sérreglur vegna úthlutunar byggðakvóta. 
Fleira ekki gert, fundargerð upplesin og samþykkt.  Fundi slitið kl. 16:57.

